
Эмоционалды интеллект түсінігі және оны зерттеудегі бағыттар

	 Аңдатпа. Мақалада қазіргі таңдағы психологиядағы эмоционалды интеллект және оны зерттеудегі 
бағыттардың сипаттамасы берілген. Шетелдік және отандық авторлардың эмоционалды интеллектіні 
ерттеудегі бағыттары қарастырылған. Авторлар эмоционалды интеллектіні «өзінің және басқа адамдардың 
сезімдері мен эмоцияларын басқара алу, ажырата алу қабілеті және бұл ақпаратты ойлау және әрекет ету 
үшін пайдалану» деп қарастырды. Эмоционалды интеллектінің құрылымында өзара тығыз байланысқан 
және де бір-біріне тәуелсіз әртүрлі сапалар үйлеседі. Эмоционалды интеллектіні зерттеудегі қызықты 
бағыттардың бірі оны онтогенезде даму мүмкіндіктерін және алғышарттарын зерттеу. Мұндай зерттеулерде 
алынған нәтижелер эмоционалды интеллект түсінігінің табиғатын анықтауға мүмкіндік береді. Сонымен 
қатар эмоционалды интеллект өзінің және басқа адамдардың эмоцияларын түсіне алу және оларды басқара 
алу  қабілеті ретінде түсіндіріледі.

Қазіргі өзгермелі, бәсекелестікке бағдарланған қоғам жас ұрпаққа жоғары талап 
қояды. Осындай жаңашыл үрдістерге толы қоғамда білім беру жүйесінің басты міндеттерінің 
бірі – шығармашылық тұрғыда ойлай білетін, алғыр, өзгермелі жағдайларға бейімделуге, 
өзіндік білім алуға, өзін-өзі бақылауға, өзін-өзі жетілдіруге қабілетті тұлға қалыптастыру. 

Қазіргі таңда әдебиетте осы қабілетке қатысты екі түсінікті кездестіруге болады: 
«эмоционалды интеллект және эмоционалды құзіреттілік». Айта кету керек, көптеген 
зерттеушілер бұл екі түсінікті бір құрылымның әртүрлі белгіленуі ретінде қарастырады. 
«Эмоционалды интеллект» ғылыми терминін 1990 жылы американдық психологтар Питер 
Сэловей және Джон Мэйер енгізген, олар «эмоционалды интеллектінің» бірінші моделін 
өңдеп, эмпирикалық тұрғыдан негіздемесін жасады. Авторлар эмоционалды интеллектіні 
«өзінің және басқа адамдардың сезімдері мен эмоцияларын басқара алу, ажырата алу 
қабілеті және бұл ақпаратты ойлау және әрекет ету үшін пайдалану» деп қарастырды [1]. 
Сөйтіп, Сэловей және Мэйер эмоционалды интеллектінің жеке түрі белгілі бір когнитивті 
қабілет болып табылатынын айтады. Сэловей және Мэйер бұл қабілетті өзара бағынатын 
иерархиялық төрт құрамдас бөлігін бөліп көрсетті:

1.	 Эмоциялардың идентификациясы, яғни эмоционалды көріністерді байқау және 
оларды бір-бірінен ажырата алу қабілеті

2.	 Эмоцияларды ойлау және іс-әрекет нәтижелілігін арттыру үшін пайдалану.

3.	 Эмоцияларды түсіне алу, яғни эмоциялардың арасындағы байланысты, олардың 
мағынасын, себептерін және салдарын түсіне алу қабілеті.

4.	 Эмоцияларды басқару: өз эмоцияларын сапалы деңгейде түсіну, олардың көрініс 
беруіне және қарқындылығына бақылау жасай алу [2]. Эмоционалды интеллектінің бірінші 
ғылыми концепциясының авторлары бұл терминді интеллектінің ерекше түрі ретінде 
түсінді, оны өңдеумен, талдау және эмоционалды ақпаратты қолданумен байланыстырды. 

Сэловей мен Мэйердің моделінің негізінде келесі, аса танымал Д.Гоулманның 
моделі өңделіп жасалды. Оның 1995 жылы жарық көрген «Эмоционалды интеллект» атты 
еңбегі бестселлер болып, бұл мәселенің ғылыми және кең таралған әдебиеттерде кеңінен 
талқылануына себеп болды [3]. Осы сәттен бастап «эмоционалды интеллект» термині 
психология ғылымының аймағынан шығып, кеңінен талқыланған мәселеге айналды. 
Эмоционалды интеллект және оның маңыздылығы, қарым-қатынаста алатын ролі, 
көшбасшылықта және өмірде жетістікке жетудегі маңыздылығы туралы көптеген кеңінен 
таралған әдебиеттер жарық көрді. Осыған байланысты, кейінгі зерттеулер күрделене түсті 
және эмоционалды интеллект туралы, оны өлшеу әдістері және берілген анықтамалар 
туралы ғылыми негізделмеген басылымдар көбейіп кетті [4].

Сэловей мен Мэйер бөліп көрсеткен құрамдас бөліктерге Гоулман энтузиазм, 
әлеуметтік дағдылар және алған бетінен қайтпау сияқты сипаттамаларды қосып, 
эмоционалды интеллектінің келесі құрамдас бөліктерін көрсетті:

−	 өзіндік сана-сезім
−	 өзін-өзі бақылау
−	 мотивация
−	 эмпатия
−	 әлеуметтік дағдылар [5].
Д. Гоулман концепциясы бойынша, эмоционалды интеллектінің құрылымында өзара 

тығыз байланысқан және де бірінен-бірі тәуелсіз әртүрлі сапалар үйлеседі. Бұл бағыттың 
аясында эмоционалды интеллектіні басқарушы қызметінің нәтижелі болуының шарты 
ретінде қарастырылады. Автордың ойынша, когнитивті құрамдас бөлігі көп жағдайда 
екінші роль атқарады. Сөйтіп, Х. Гарднердің интеллектінің көпжақтылық моделіндегі 
сияқты бұл модельде әлеуметтік дағдылар аясында көшбасшылық аспектісі қайта пайда 
болды.  

Эмоционалды интеллект концепциясы негізінде Д. Гоулман ECI тестін жасады 
(Emotional Competence Inventorj), ол когнитивті қабілеттер және тұлғалық сипаттамаларды 
өлшеуге арналған. Д. Гоулман эмоционалды интеллектінің әрбір құрамды бөлігіне бірнеше 
элементтерді жатқызады.

Бұл тесттің ерекшелігі берілулерді алу ерекшелігінде: сауалнаманы зерттелінуші 
ғана емес, сонымен қатар оның әріптестері толтырады. ECI тест, негізінен эмоционалды 
интеллектіні көшбасшылық және басқарушылық контекстінде зерттеуге бағытталғандығын 
айтуымыз керек, бұл қызметтің басқа аймақтарында оны қолдануға шектеу қояды.

Кеңінен таралған моделдердің бірі R. Bar-Оn концепциясы болып табылады. Мұнда 
эмоционалды интеллект эмоционалды және әлеуметтік құзыреттіліктердің, қабілеттердің 
және білімнің жиынтығы ретінде қарастырылады, ол әртүрлі өмірлік жағдайларды шеше 
алуды және айналасындағы адамдармен нәтижелі өзара әрекеттесуді қамтамасыз етеді.

R. Bar-Оn эмоционалды интеллектінің бес құрамдас бөлігін көрсетті және оны өлшеу 
үшін өзінің сауалнамасын ұсынды (EQ-і: emotional quotient iventorj), ол бес блок бойынша 
15 шкалаға жататын 133 бекітулерден  тұрады:

1. Тұлғаішілік интеллект: өз эмоцияларын саналы түсіну, өзіне деген сенімділік, өзін 
құрметтеу, өзін өзектендіру, тәуелсіздік.

2. Тұлғааралық интеллект: эмпатия, тұлғааралық қарым-қатынастар, әлеуметтік 

жауапкершілік.
3. Бейімделу қабілеті: мәселені шешу, шынайылықпен байланыс, иілгіштік.
4. Стресстік жағдайларды басқару: стресске деген тұрақтылық, ырықтылыққа 

бақылау жасау.
5. Жалпы көңіл-күй: бақыт, оптимизм [6].
R. Bar-Оn концепциясында эмоционалды интеллектінің атқаратын қызметінің 

бірі тұлғаның шынайы өмірге бейімделуі. Мұны осы сауалнама көмегімен жүргізілген 
зерттеулердің нәтижесі дәлелдейді. EQ-і шкалалары тұлғаның субъективті сәттілігі және 
әлеуметтік жетістігі сияқты көрсеткіштермен байланыста, сонымен қатар өзін ұстай алудың 
нәтижелі стратегияларын қолдану бейімділігімен де тығыз байланыста [7].

Эмоционалды интеллект туралы ойлардың дамуында эмоционалды интеллектіні 
когнитивті қабілет ретінде түсінуден бастап, бұл ұғымды тұлғалық сипаттама ретінде 
түсінуге дейін өзгерістер болды. Атап айтсақ, Сэловей және Мэйердің моделінде 
эмоционалды ақпаратты қабылдау және қайта өңдеумен байланысты қабілеттер ғана бар. 
Гоулман кейбір тұлғалық сипаттамаларды ғана қосады (Мысалы, ынталы болу, оптимизм, 
көшбасшылық және тағы сол сияқты). Bar-On түсінігінде, эмоционалды интеллект 
адамның ортасы қоятын талаптарына және оның қысымына қарсы тұра алу қабілетіне әсер 
ететін когнитивті емес дағдылары, іскерліктері және құзыреттіліктерінің жиынтығы болып 
табылады. Мұндай көзқарас күмәнді болып келеді, себебі, «интеллект» түсінігі әркезде 
белгілі бір когнитивті сипаттамалар ретінде түсініледі. 

Эмоционалды интеллект туралы ойларды отандық авторларда дамытты. Мысалы, В. 
Люсин эмоционалды интеллект туралы өз моделін ұсынды, мұнда эмоционалды интеллект 
өзінің және басқа адамдардың эмоцияларын түсіне алу және оларды басқара алу  қабілеті 
ретінде түсіндіріледі.

Эмоцияларды түсіне алу қабілеті дегеніміз адамның өзінің және басқа адамдардың 
эмоцияларын тани білуі; оның атауын атайды, туындау себептерін және олардың салдарын 
түсіне алады. Эмоцияларды басқара алу қабілеті эмоциялардың сыртқы көрінісін және 
қарқындылығын басқару, сонымен қатар қандай да бір эмоцияларды түсіну және басқару 
адамның өз эмоцияларымен қатар, айналасындағы басқа адамдарға да бағытталатын  
болғандықтан Люсин эмоционалды интеллектінің екі құрамдас бөлігін бөліп көрсетеді: 
тұлғаішілік және тұлғааралық [1].

Д.В. Люсиннің концепциясындағы эмоционалды интеллект моделін келесі кестеде 
ұсынуға болады (кесте 1):

Кесте 1 

Д.В. Люсиннің моделіндегі эмоционалды интеллектінің  құрылымы (Люсин, 2004)

Тұлғааралық 
эмоционалды 

интеллект

Тұлғаішілік 
эмоционалды 
интеллект

Эмоцияларды 
түсіну

Басқа адамдардың 
эмоцияларын 

түсіну

Өз эмоцияларын 
түсіну

Эмоцияларды 
басқару

Басқа адамдардың 
эмоцияларын 

басқару

Өз эмоцияларын 
басқару

Эмоционалды интеллектіні түсіндіруге бағытталған қазіргі таңдағы бағыттарды 
екі үлкен топтарға бөліп қарастыруға болады: қабілеттер моделі және аралас модельдер 
[2]. Бірінші топқа эмоционалды интеллект когнитивті сипаттама ретінде қарастыратын 

концепциялар кіреді. Екінші топ концепциялары эмоционалды интеллект когнитивті 
қабілеттер және тұлғалық сипаттамалардың жиынтығы ретінде қарастырады.

К.В. Петридес және Фернхем еңбектерінде эмоционалды интеллект модельдерінің 
өзгеше топтастырылуы ұсынылған [8].

Авторлар эмоционалды интеллектіні түсіндіруге тырысатын бағыттарды 
қолданылатын өлшеу әдістері бойынша бөлуді ұсынады. Мұндай жағдайда барлық 
бағыттарды эмоционалды интеллектіні қабілеттер және тұлғалық бітістер ретінде 
қарастырғанда, көп жағдайда психологиядағы классикалық ақыл-ой тестерін қолданады. 
Ал эмоционалды интеллект бітіс ретінде бағалау әртүрлі жағдайдағы мінез бітістерінің 
тұрақтылығы туралы ақпарат алуға мүмкіндік беретін сауалнамаларды қолдануды көздейді.

Сонымен, қазіргі таңда эмоционалды интеллект мазмұнын және құрлымын 
түсіндіруге бағытталған әртүрлі бағыттар бар. Осыған байланысты, эмоционалды 
интеллектінің адамдар қызметінің әртүрлі саласында атқаратын ролі және қызметтері 
туралы бағыттардың көп екендігінде айтуымыз керек

Эмоционалды интеллектіні зерттеудегі қызықты бағыттардың бірі оны онтогенезде 
даму мүмкіндіктерін және алғышарттарын зерттеу. Мұндай зерттеулерде алынған 
нәтижелер эмоционалды интеллект түсінігінің табиғатын анықтауға мүмкіндік береді. 
Мысалы, тұлғаның эмоцияларды түсіну және басқару қабілеттерінің дамуына және 
қалыптасуына алғышарт болатын биологиялық және әлеуметтік факторларды бөліп 
көрсетеді. Биологиялық факторларға мидың фукнционалды асимметриясы және 
темперамент қасиеттері сияқты туа берілетін ерекшеліктерді жатқызуға болады.

Эмоционалды интеллектінің дамуы және қалыптасуының әлеуметтік алғышарттарына 
отбасылық қарым-қатынас ерекшеліктерінде жатыр және ерлі-зайыптылар арасындағы 
өзара қарым-қатынас сипатымен, баланың ішкі сезімдеріне деген көңіл бөлуімен, сонымен 
қатар таңдап алған тәрбиелеу стратегиясымен анықталады [9].

Жаңа ұғымның мазмұнын анықтау кезінде оның зерттелінген тұлғалық қасиеттер, 
қабілеттермен арақатынасы мәселесі ерекше маңызды және қызықты болып табылады. 
Осыған байланысты әдебиеттерде эмоционалды интеллектінің  және оның құрамдас 
бөліктерінің әртүрлі тұлғалық тесттер және сауалнамалардың нәтижелерімен өзара 
байланысын анықтауға арналған көптеген зерттеулер бар. Зерттеушілердің қызығушылығын 
туғызған сұрақтардың бірі, ол эмоционалды интеллект және адамның ақыл-ой тесттері 
арасында корреляциялық байланыс жоқ. Мысалы, ECI тестінің берілулері жалпы ақыл-
ой қабілеттері шкаласымен, Векслер тестімен, Равеннің прогрессивті матрицасының 
шкаласымен корреляциясы жоқ [10], ал Уотсон-Глейзердің сыни ойлауды зерттеуге ар-
налған тестімен корреляциясы жағымсыз [11].

Ал эмоционалды интеллект деңгейінің әртүрлі тұлғалық сапалармен өзара 
байланысына қатысты, керісінше корреляциялық байланыс бар. Әртүрлі зерттеулер 
эмоционалды интеллектінің құрамдас бөліктерінің «Үлкен Бестіктен» өзара байланысын 
көрсетеді: экстраверсия, мейірімділік, адалдық, нейротизм және тәжірибеге ашық болу. 

Эмоционалды интеллектіні зерттеудегі келесі бағытың бірі эмоцияларды білдіре алу, 
түсіне алу және басқара алу қабілеттерінің көрінуінің гендерлік ерекшеліктерін анықтау 
болып табылады. Мысалы, К. Клейн және С.Д. Ходжес зерттеулерінде қызықты берілулер 
алынған. Олардың эксперименттерінің нәтижесі бойыншабасқа адамдардың эмоционалды 
күйін танып білудегі гендерлік айырмашшылықтар басқа адамдардың эмоцияларын 
түсіне алу қабілетімен емес, ал мотивациялық ерекшеліктерімен анықталады. Мысалы, 
әйел адамдар өз қабілеттерін бағалаумен байланысты жағдайларда ғана бейнесюжеттегі 
эмоцияларды тану бойынша жақсы нәтижелер көрсеткен. Дұрыс жауаптары үшін ақшалай 
сыйақы болған тәжірибелерде ер және әйел адамдарда әдеттегіге қарағанда жоғары нәтиже 
көрсеткен, сонымен қатар гендерлік айырмашылықтар аса үлкен емес.

Эмоционалды интеллектіні зерттеуде тұрмыстық стереотиптерге сәйкес келетін 
гендерлік ерекшеліктерде байқалған. Мысалы, әйел адамдар басқа адамдардың эмоцияларын 
түсіну қабілеті бойынша жоғары нәтижелерге ие болған (экспрессия немесе ішкі түйсігі 
арқылы) бірақ өздерінің эмоционалды күйлерін бақылауда төмен нәтиже көрсетеді [1].

Қазіргі таңда эмоционалды интеллектінің басқа да тұлғалық ерекшеліктерімен 
өзара байланысын зерттеудің көптеген бағыттары бар. Мысалы, тұлғаның эмоционалды 
интеллектінің деңгейінің өз өмірімен қанағаттану сезімімен өзара байланысын көрсететін 
зерттеулер де бар. Эмоционалды интеллектінің құрамдас бөліктерінің ішінен эмоцияларды 
басқару және оларды бақылау неғұрлым маңыздырақ болады [12]. Сонымен қатар 
эмоционалды интеллект және шаршауды субъективті түйсіну деңгейі арасында жағымсыз 
корреляцияның бар екендігін көрсететін берілулер бар. Басқа сөздермен айтсақ, тұлғаның 
эмоционалды интеллект жоғары болса, шаршау түйсігі төмен деңгейде болады (физикалық, 
ақыл-ой немесе әлеуметтік). Алынған эмпирикалық берілулер мұндай өзара байланыстың 
әртүрлі көрсеткіштермен шартты болатындығын көрсетеді: яғни үрей деңгейі, депрессия, 
оптимизм және тағы сол сияқты [13].

Эмоционалды интеллект деңгейі және үреймен депрессияның деңгейінің өзара 
байланысы туралы мәселе зерттеу жұмысының өзекті пәні болып табылады [14]. Мұндай 
зерттеулердің нәтижелері эмоционалды интеллект деңгейі жоғары болған тұлғада үрей 
мен депрессияны сезіну деңгейі төмен болады. Сонымен қатар, авторлар эмоционалды 
интеллект және өзін-өзі сыйлаудың арасында өзара байланыс бар деп көрсетеді, яғни 
адамдардың өзінің эмоционалды күйін басқара алу және көңіл-күйін реттей алу қабілеті 
өзін сыйлаудың жоғары деңгейімен байланысты. Сондай-ақ эмоционалды интеллект 
деңгейі жоғары болса, адамның жағымды эмоционалды сезім күйлері басым болады екен, 
ал эмоционалды интеллект деңгейі төмен болса, адамға өткен тәжірибесімен байланысты 
жағымсыз күйлерінде «тежеліп қалу» тән деп көрсетеді зерттеулердің нәтижесі. Мұндай 
нәтижені авторлар эмоционалды интеллектінің жоғары деңгейінің адамның оптимист 
болуымен, және де екінші жағынан эмоционалды интеллект деңгейі төмен болғанда 
жағымсыз эмоционалды күйлерге бейімділік, сезімталдылықпен түсіндіріледі [15].

Эмоционалды интеллект деңгейінің тұлғаның өзін өзектендіру деңгейімен 
байланысты талдау барысында қызықты берілулер алынған [16]. Бұл зерттеудің де 
нәтижелерінің көрсетуі бойынша эмоционалды интеллект жоғары адамдардың өзін 
құрметтеу және өзін қабылдау деңгейі де жоғары болатындығын көрсетті.

Сонымен қатар, эмоционалды интеллектінің деңгейі жоғарылаған сайын тұлғаның 
өзін өзектендіру құндылықтарын қабылдау деңгейі де арта түседі.

К.С. Адильжанова 
Казахский гуманитарно-юридический университет, Семей, Казахстан

Понятие эмоционального интеллекта и направления его исследования

Аннотация. В статье рассматривается понятие «эмоциональный интеллект» в современной 
психологии и дано описание направлений его изучения. Приведены исследования эмоционального 
интеллекта зарубежных и отечественных авторов. Авторы рассматривали эмоциональный интеллект как 
«способность контролировать, различать собственные эмоции и других и использовать эту информацию 
для мышления и действия». В структуре эмоционального интеллекта они взаимосвязаны и имеют разные 
качества, которые не зависят друг от друга. Одним из наиболее интересных аспектов эмоционального 
интеллекта является исследование возможностей и перспектив развития онтогенеза. Результаты, полученные 
в таких исследованиях, позволяют определить характер понятия эмоционального интеллекта. В то же время 
под эмоциональным интеллектом понимается способность понимать и управлять эмоциями  других людей.

Ключевые слова: эмоциональный интеллект, эмоция, эмоциональная компетенция, идентифика-
ция, эмпатия, концепция, экстраверсия, нейротизм, восприятие эмоции, управление эмоциями, энтузиазм.

K.S. Adilzhanova
Kazakh Humanitarian Law Innovative University, Semey, Kazakhstan 

The concept of emotional intelligence and directions in its research

Abstract. The article presents emotional intelligence in modern psychology and describes the directions of 
its studyю. The directions of the study of the emotional intelligence of foreign and domestic authors are given. The 
authors viewed emotional intelligence as “the ability to control, distinguish between the emotions and the emotions 
of one and others, and use this information for thinking and acting”. In the structure of emotional intelligence, they 
are interrelated and have different qualities that do not depend on each other. One of the most interesting aspects of 

emotional intelligence is the study of the possibilities and prospects for the development of ontogenesis. The results 
obtained in such studies allow us to determine the nature of the concept of emotional intelligence. At the same time, 
emotional intelligence refers to the ability to understand and control other people’s emotions.

Keywords: emotional intelligence, emotion, emotional competence, identification, empathy, concept, extro-
version, neuroticism, emotion perception, emotion management, enthusiasm.

